Врз основа на член 12 став 2 од Законот за комуналните дејности („Службен весник на РМ“ бр. 95/12, 163/13, 42/14, 44/15, 147/15, 31/16  и 64/18)  и член 25 став 1 точка 43 од Статутот на Општина Богданци („Службен гласник на Општина Богданци“ бр.04/05, 04/11, 04/15 и 09/19), Советот на Општина Богданци на седницата одржана на  14.10.2019 година, донесе 

О Д Л У К А

за измена и дополнување на Одлуката за комунален ред и мерки за нејзино спроведување во Општина Богданци
Член 1

Во Одлуката за комунален ред и мерки за нејзино спроведување во Општина Богданци („Службен гласник на Општина Богданци“ бр. 14/15)  во член 52 ставот 2  се менува и гласи: 
„Кабастиот отпад (како делови од автомобили, бела техника, метална амбалажа, делови од мебел, душеци, дрвена амбалажа, пластични гајби, автомобилски гуми и слично) како и исечени грани од разни видови на дрвја од дворовите и градините се одлага по претходна пријава и според ценовникот на давателот на услугата.“.
Се додава нов став 3 кој гласи:

 „Корисникот на услугите може сам да го депонира отпадот споменат во став (2), по претходно известување на давателот на услугата за добивање на соодветна локација за одлагање на споменатиот отпад.

Ставот 3 станува став 4.

Член 2

По членот 65 се додава нов член 65-а кој гласи:
„Член 65-а


Физичките и правните лица кои изведуваат градежни активности задолжително треба да добијат претходна согласност од општината за местото на депонирање на градежниот шут.“

Член 3


Во членот 67 по зборовите „освен во сабота“ се додаваат зборовите „или недела, за време не куќни слави и веселби“.

Член 4

Во членот 85 зборот „сметот“ се заменува со зборот „снегот“.

Член 5


Во членот 86 став 1 се менува и гласи :
„Снегот и мразот од јавните сообраќајни површини се отстранува - чисти по неговото создавање, а по потреба снегот се чисти повеќе пати.“

Ставот 2 се брише.

Ставовите 3 и 4 стануваат став 2 и 3.

Член 6

Членот 139 се менува и гласи:

„Пред дворовите и тротоарите на индивидуалните станбените објекти, површините пред зградите и неизграденото градежно земјиште покрај јавните површини,  сопствениците, односно корисниците мораат да ги одржуваат уредно.“

Член 7

Во член 150 ставовите 1 и 2 се менуваат и гласат:

„На подрачјето на град Богданци во утврдениот населен дел од градежниот опфат се забранува чување  на секаков вид ситна и крупна стока, перјаста живина, зајаци, пчелни семејствa и кучиња кои се користат за репродукција. 
Се забранува движење на ситна и крупна стока низ главната улица, покрај училиште, здравен дом и продавница со прехранбени артикли во населените  места.“
Член 8

Во членот  151 став 2  се менува и гласи:
„Гулабарникот треба да биде изграден од погоден материјал со бетонски под, и истиот постојано да се одржува во хигиенска состојба. Чувањето и одгледувањето на гулаби не смее да пречи во нормалното живеење на соседите.“
Член 9

Во членот  152 по ставот 6 се додаваат  четири нови ставови 7, 8, 9 и 10 кои гласат:
„Сoпствениците на кучиња се должни да ги пријават своите кучиња  во ветеринарните амбуланти, со цел да ги регистрираат, идентификуваат и  здравствено заштитат согласно  прописите од областа на ветеринарното здравство.

Сопствениците кои ги користат своите миленици за репродукција треба да ги одгледуваат во одгледувачници, најмалку 300 метри надвор од градежниот опфат на град Богданци и 300 метри од населеното место и истите од безбедносни причини по здравјето на населението, треба да го пријават леглото од своите животни во овластена ветеринарна амбуланта.

Во недоизграден станбен објект каде не живеат сопствениците, се забранува чување на повеќе од едно куче, во отворен (не заграден) двор или затварање во боксеви (ќут)  кој го ремети мирот и спокојството на соседите.

Ќутот во кој се чува кучето треба редовно да се чисти, за да се спречи непријатната миризба и истиот не треба да биде поставен до прозорот, оградата, влезната врата на објектот на соседите.“
Член 10

Во членот 153 ставот 2 се менува и гласи:
„Фармите на ситна и крупна стока, живина, може да бидат изградени на оддалеченост не помала од 300 метри од градежниот опфат на градот и 300 метри од населеното место.“
Член 11

Членот 159 се брише.

Член 12

Член 160  се менува и гласи:
„Чување на крупна и ситна стока, живина, зајаци и пчелни семејства е дозволено најмалку 300 метри надвор од урбанистичкиот опфат на градот и најмалку 300 метри од населеното место.“.
Член 13
Оваа одлука влегува во сила осмиот ден од денот на објавување во „Службен гласник на Општина Богданци“

